
Erantzunkidetasuna eta kontziliazioa 

Emakumeen eta Gizonen Berdintasunerako VII. Planak, "Zainketen 
ekonomia feminista" izeneko 5. programan, ezartzen du garrantzitsua dela 

"Zainketak sozialki aitortzea bizitzaren jasangarritasunerako ezinbesteko 
baldintza gisa".  

 

Erakunde publikoek beren komunitateko pertsonen bizitzan zaintzen 

garrantzia aitortzeko joera dute, baita erantzukizun hori emakumeengan 
bidegabeki banatzen dela aitortzeko ere. Eskubide Sozialen Europako 
Zutabea 

 
Politika publikoek kontuan hartu behar dute, lana eta familia uztartzearen 

eremuan, zaintzen erantzukizunean inplikatuta daudela erakunde 
publikoak, enpresak, gizarte-eragileak eta erakundeak, baita biztanleria 
aktiboko gizonak eta emakumeak ere. Kontzilia 

 
 

 

 

 

 

Zaintzen ekonomia 
 
Familiak 
 
Kontziliazioa 
 
 

 

 

  

https://eu.eustat.eus/estadisticas/tema_260/opt_2/tipo_4/temas.html
https://www.emakunde.euskadi.eus/politika-publikoak/-/informazioa/emakunde7plana/
https://ec.europa.eu/info/strategy/priorities-2019-2024/economy-works-people/jobs-growth-and-investment/european-pillar-social-rights/european-pillar-social-rights-20-principles_es
https://ec.europa.eu/info/strategy/priorities-2019-2024/economy-works-people/jobs-growth-and-investment/european-pillar-social-rights/european-pillar-social-rights-20-principles_es
https://www.euskadi.eus/web01-a1kontzi/eu/

Zaintzen ekonomia 

 
Sarrera. 

 

Pertsonen zainketa-lanak ezinbestekoak dira bizitzaren iraunkortasuna bermatzeko. 

Emakumeen eta gizonen dedikazio-banaketa desorekatuak eragin negatiboa du emakumeen 

aukera-berdintasunean. Desberdintasun hori gainditzeko, beharrezkoa da zaintza-lanak 

ikusaraztea eta horiei balioa ematea, eta haien hornidura birbanatuko duen gizarte-

antolaketa berri bat bultzatzea. 

 

 

Aurkibidea 

 

1. Ordaindu gabeko etxeko lanak eta zaintza-lanak. 

1.1 Ordaindu gabeko etxeko lanak eta zaintza-lanak familietan 

1.2 Komunitatearen bitartez egindako ordaindu gabeko zainketa-lana: irabazi-asmorik 

gabeko erakundeak eta boluntariotza-erakundeak 

2. Etxeko lan ordaindua eta zainketa-lana 

2.1 Soldatapeko lana merkatu-ekonomiaren barruan, zaintza-sektoreetan 

2.2 Merkatu-ekonomiaren barruan, zaintza-sektoreetan errotutako soldatapeko lana; 

pisu handieneko sektoreak osasuna, hezkuntza eta gizarte-zerbitzuak dira, etxeko 

langileekin batera 

3. Sistema publikoa: Zainketen gizarte-zerbitzuak; zaintzetan eragina duten politika 

publikoak 

3.1 Emakume erabiltzaileak 

3.2 Emakume enplegatuak 

 

 

 

 

1. Ordaindu gabeko etxeko lanak eta zaintza-lanak. 
 

Ordaindu gabeko zaintza-lanen eremuak familiako kideek etxean egiten 
dituzten lanak (etxeko lanak barne) eta komunitatearen barruko boluntario-lanak 
biltzen ditu. Zainketa-lanak barne hartzen ditu zuzeneko zainketak –konpainia, 

laguntzea, arreta ematea...– eta zeharkakoak –etxeko lanak, hala nola janaria 
prestatzea, garbitzea eta abar–. 

 
  

https://eu.eustat.eus/estadisticas/tema_260/opt_2/tipo_4/temas.html

1.1 Ordaindu gabeko etxeko lanak eta zaintza-lanak familietan 

 
Etxeko produkzioa Barne Produktu Gordinaren heren bat ingurukoa da 

2018an (%27,7). BPGrekiko, behera egin du ordaindu gabeko etxeko lanaren 
balioaren partaidetza-ehunekoak: %46,2koa zen 1993an, eta %27,7koa izan da 
2018an. 

 
Adierazleak azken 25 urteetan izan duen bilakaerak agerian uzten du ezen, 

gizonek etxeko lanetan duten partaidetza 12 puntu handitu bada ere, emakumeek 
oraindik bikoiztu egiten dutela, 2018an, ordaindu gabeko etxeko lanen guztizkoari 
dagokionez hartzen duten ehunekoa, emakumeek %67 eta gizonek %33. 

1.2 Komunitatearen bitartez egindako ordaindu gabeko zainketa-
lana: irabazi-asmorik gabeko erakundeak eta boluntariotza-erakundeak 

 
 
Biztanleriaren erdia elkarteren bateko kide da 2019an, Bizi Baldintzei 

buruzko Inkestako datuen arabera; 54.000 emakume baino gehiago eta 48.000 
gizon baino gehiago Gizarte-laguntzako erakundeetako kide dira. 

 
Emakumezko boluntarioek presentzia handiagoa dute zaintzarekin lotutako 

erakundeetan, hala nola hezkuntza-erakundeetan (%66,8) eta gizarte-laguntzako 

erakundeetan (%59,2). 

2. Etxeko lan ordaindua eta zainketa-lana 
 

Ordaindutako zaintza-lanak etxeko langileek eta zaintza-sektoreko 
enpresetako langileek egiten dituzte. 

 

2.1. Soldatapeko lana merkatu-ekonomiaren barruan, zaintza-
sektoreetan 

 
Zainketen sektoreetako Barne Produktu Gordinak (hezkuntza, osasuna, 

gizarte-zerbitzuak, etxeko langileak) gora egin du azken bosturtekoan, 

pandemiaren aurretik. 2020an beherakada nabarmena gertatu da etxeetako 
jardueretan; mugikortasuna eta murrizketak mugatuta, etxeko langileen sektoreak 

sufritu egin du, are ezegonkorragoa da, eta zaintzak berriz ere familian hartzen 
dituzte. 

Etxeetako jardueren sektoreko enpleguak (etxeko enplegatuen sektorea) 
pertsona enplegatuak baino askoz lanpostu gehiago erakusten ditu (76.700 eta 

57.560, hurrenez hurren), eta askoz lanaldi osoko lanpostu baliokide gutxiago 
(30.123) 2019. urtean. Etxeko enplegatuen %90 baino gehiago emakumeak dira. 
 

 
 

 
 
 

Lanpostu bat da pertsona baten eta erakunde-unitate egoiliar baten arteko 
kontratu esplizitu edo inplizitua, aldi mugatu edo mugagabe batez ordainsari baten 

truke lan bat egitekoa. Lanpostu baliokideak honela lortzen dira: lan egindako ordu 
guztiak zati lanaldi osoko lanpostuetan lan egindako orduen urteko batezbestekoa.  

 
Zifrek adierazten dutenez, pertsona askok lanaldi partzialeko lanpostuak 

betetzen dituzte, edo, askotan, pertsona berak lanpostu bat baino gehiago betetzen 

du. 

2.2. Merkatu-ekonomiaren barruan, zaintza-sektoreetan errotutako 
soldatapeko lana; pisu handieneko sektoreak osasuna, hezkuntza eta 

gizarte-zerbitzuak dira, etxeko langileekin batera 
 
Zaintzaren ekonomiarekin lotutako lanbideetan diharduten 16 urteko eta 

gehiagoko biztanleak oso modu desberdinean banatzen dira sexuari dagokionez. 
 

2021ean, Jarduera Ekonomikoen Direktorioko zifren arabera, 
zaintzarekin lotutako sektoreetan (adibidez, osasun-jardueretan eta gizarte-
zerbitzuetan) emakumeen enpleguaren garrantzia nabari da (%77); bestela 

esanda, emakumezko irakasleek heziko gaituzte, emakumezko osasun-langileek 
zainduko gaituzte, emakumezko gizarte-langileek emango digute arreta eta etxeko 

lanetan emakumezko etxeko langileek lagunduko digute. 
 

 

 

 
 

 
  

https://eu.eustat.eus/estadisticas/tema_260/opt_2/tipo_4/temas.html

3. Sistema publikoa: Zainketen gizarte-zerbitzuak; zaintzetan 
eragina duten politika publikoak 

 
Gizarte-babesaren kontu sateliteak zaintzen sistema publikoko gastuaren 

panoramika eskaintzen du.  Gizarte-prestazioen gastuan garrantzi handiena duten 

funtzioak "Zahartzaroa" eta "Gaixotasuna/Osasun-arreta" dira. Pandemiaren 
aurreko azken urteetako zifrek zahartzaroaren funtzioan gastua pixkanaka 

handitzen ari dela erakusten dute. 
 
2020an, "Zahartzaroa" izan zen gizarte-prestazioetako gastuaren ehunekorik 

handiena, guztizkoaren %41,9.  Gastu horretan sartzen dira eskudiruzko 
prestazioak –pentsioetara eta menpekotasunarekin lotutako prestazio 

ekonomikoetara bideratutako gastua– eta gauzazko beste prestazio batzuk, hala 
nola egoitza-zerbitzuak eta etxez etxeko laguntza.  

 

 

 
 
 
Zerbitzu publikoek eta zaintza-zerbitzuek, besteak beste, 

adinekoentzako arreta eskaintzen dute egoitzetan. Zerbitzu horrek 20.949 egoitza-
plaza eskaini zituen 2019an, eta, horietan, 18.895 erabiltzaile.  

 
Administrazio publikoak heren bat (%36) eskaini zuen, eta antzeko ehunekoa 

hitzartu zuen erakunde pribatuekin.  

 

https://eu.eustat.eus/estadisticas/tema_260/opt_2/tipo_4/temas.html

3.1 Emakume erabiltzaileak 
 

Emakumeak dira erabiltzaile gehienak, baita zaharrenak ere. Adinekoen 
egoitzetako 10 adineko pertsonatik 7 emakumeak dira, eta gehienek 85 urte baino 
gehiago dituzte 2019an, Gizarte-zerbitzuen eta gizarte-ekintzaren 

estatistikako datuen arabera.  
 

 

 
 
 

 
 
 

 
 

 
 

https://eu.eustat.eus/estadisticas/tema_260/opt_2/tipo_4/temas.html

3.2 Emakume enplegatuak 

 
Adinekoen egoitzak nabarmen hazi dira azken urteotan, bai eskainitako 

plaza-kopuruari dagokionez, bai kontratatutako enplegu-kopuruari dagokionez. 
 
Emakumeak ez dira soilik adinekoen egoitzen erabiltzaile nagusiak, 

zentroetako langile gehienak ere badira.  
 

 

 
 

 
 
Laburbilduz, emakumeek gehiegizko ordezkaritza dute zaintza-lanetan, bai 

ordainduetan, bai ordaindu gabeetan, eta gizonek, berriz, oso ordezkaritza txikia 
dute. Adinekoen egoitzen kasua adibide bat baino ez da. 

 
 
  

https://eu.eustat.eus/estadisticas/tema_260/opt_2/tipo_4/temas.html

   Familiak 
 

 

 

 

Aurkibidea 
 

 

1. Biztanleria, Etxebizitzak eta familiak 

 

2. Biztanleria eta zaintza-motak  

 

 2.1 Adingabeak 

 2.2 Menpekoak 

 2.3 Etxeko lanak 

 

3. Lanaldi bikoitza 

1. Biztanleria, etxebizitzak eta familiak 

 
Euskal AEn 2.200.000 pertsona inguru bizi dira, familiarekin bizi dira (900.000 

familia baino gehiago), eta 2020an 909.547 etxebizitza nagusitan bizi dira, 
Etxebizitzen udal-estatistikaren datuen arabera. 
 

Familiak emakumeek eta gizonek jasotzen eta ematen dituzten ordaindu gabeko 
zainketen iturria dira. 

 
Familia-etxebizitzen kopuruak gora egiten jarraitzen du, batez besteko familia-
tamainak behera egiten duen bitartean. Familiaren tamaina 1991n 3,3 izatetik 

2019an 2,4 izatera igaro zen; familia barruko etxeko lanak eta zaintza-lanak 
hainbat modutan banatzen dira, familia-motaren arabera, baina emakumeek 

izaten dute zatirik handiena. 
 

 
 
Familia-etxebizitzetan bizi ez diren biztanleak (%1 inguru) establezimendu 

kolektiboetan egoten dira, oro har egoitzetan (ikasleenak, hirugarren 
adinekoenak...), osasun-erakundeetan, erlijio-erakundeetan edo tutoretzapeko 

zentroetan, besteak beste; bertan egiten dute lo, jaten dute eta eguneroko 
jarduerarako behar dituzten zainketak jasotzen dituzte.  
 

 
  

https://eu.eustat.eus/estadisticas/tema_260/opt_2/tipo_4/temas.html

Familiak 

 
Familia-moten banaketa aldatzen joan da 2015etik 2019ra, Berdintasun, Justizia 

eta Gizarte politiketako Sailaren Euskal AEko familien eta etxeen gizarte-
arazoak estatistikaren arabera. 
 

Seme-alabak dituzten bikoteek osatutako familia nuklearrek ehuneko hiru 
puntu egin dute behera, baina gehiengoa dira oraindik ere, hirutik bat. Pertsona 

bakarreko familiak %25etik %29ra pasatu dira; 
 
Nukleoa edo bikotea duten familiak, oro har, ehuneko hiru puntu jaitsi dira 

aztertutako aldian. 
 

 
 

 
 
 

 
 

 
  

https://eu.eustat.eus/estadisticas/tema_260/opt_2/tipo_4/temas.html

 2.-Biztanleria eta zaintza mota 

 
16 urteko eta gehiagoko emakumeen %27k eta gizonen %20,9k zaintza-lanak 

egin zituzten, Denboraren erabilerari buruzko 2018ko inkestako datuen 
arabera.  
 

 
2.1 Adingabeak zaintzea 

 
16 urtetik beherako biztanleak (300.000 pertsona inguru) beren bizitzarako 
ezinbestekoak diren zainketen xede dira.  

 
Adingabeak haurtzaindegietan 

 
Familiek gazteenen hezkuntza aukeratzen dute, haurtzaindegi edo ikastetxeetara 
joan daitezkeenena, haien beharren eta baliabideen arabera. 5 urtera arteko 

adingabeen kasuan, ikusten da hiru urtetik aurrera %90 baino gehiago joaten 
direla haurtzaindegira edo ikastetxera, Gizarte-zerbitzuen eskariari 

buruzko 2018ko estatistikako zifren arabera. Horri esker, adingabeak 
sozializatu ahal dira, eta gurasoek beste jarduera batzuetan eman ahal dute 
denbora, batez ere enpleguan.  

 

 
 
 

 

https://eu.eustat.eus/estadisticas/tema_260/opt_2/tipo_4/temas.html

Jatorrizko nazionalitatea 
 

Nazionalitate bat baino gehiago (Espainiakoaz gain, beste bat) duten 
erreferentziazko pertsonak dituzten familiek neurri handiagoan aukeratzen dute 
haurrak hain adin goiztiarretan haurtzaindegira ez eramatea proportzio 

handiagoan. 
 

2019an, jatorrizko beste nazionalitate bat duten erreferentziazko pertsonak 
dituzten familiak familien %8,8 dira; hala ere, nukleo anitzeko familien kasuan –
etxebizitza berean hainbat familia-nukleo bizi dira– proportzioa %36ra igo da, eta 

horien erdietan 16 urtetik beherakoak daude. 
 

  

https://eu.eustat.eus/estadisticas/tema_260/opt_2/tipo_4/temas.html

2.2 Menpeko pertsonak zaintzea  
 

 
Bizi-baldintzen Inkestak biztanleriaren eguneroko zereginak eragozten edo 
zailtzen dituzten osasun-zailtasunen prebalentziari buruzko zifrak zabaltzen ditu, 

eta, horretarako, menpekotasun-egoeran dauden pertsonen bolumena kalkulatzen 
du hainbat alderditan, adibidez, mugikortasunean. 

 
2019an, adin handieneko (60 urtetik gorakoak) taldeko gizonen %10ek eta 
emakumeen %12k zailtasunak zituzten 400 metro nekatu gabe ibiltzeko; ildo 

beretik, adineko gizonen ia %10ek eta emakumeen %12k ezin zuten eskailera bat 
igo eta jaitsi.  

 
Hori da familietan bizi den biztanleria horren eguneroko zereginak erraztearen 
garrantziaren adibide bat. 

 

 
 
 

 

https://eu.eustat.eus/estadisticas/tema_260/opt_2/tipo_4/temas.html

Familien barruko menpekotasunari dagokionez, ikusten da familia-mota batzuetan 
menpekotasuna duten pertsonen presentzia handiagoa dela. 

 
Nukleorik edo bikotekiderik gabeko familiek laguntza gehiago behar dezakete, 
Euskal AEko familien eta etxeen gizarte-arazoen estatistikaren arabera; izan 

ere, hamarretik batek gutxienez menpeko pertsonaren bat du.  
 

 
 
 
Oharra: Etxeko edo familiako erreferentziazko pertsona (EP) halakotzat hartzen dena da, baita haren 

ezkontidea/bikotekidea ere. 

 
Adingaberik gabeko guraso bakarreko familietan, erreferentziazko lau pertsonatik 
hiru emakumeak dira, eta batez besteko adina 72 urtekoa da; hamarretik batean 

menpeko pertsonaren bat dago. 
 

 
 

 

https://eu.eustat.eus/estadisticas/tema_260/opt_2/tipo_4/temas.html

2.3 Etxeko lanek, hala nola janaria prestatzeak, erosketak egiteak, garbiketak… 
etxeko pertsona guztien (adinekoak edo adingabeak) premiak asetzen dituzte; 

emakumeek zeregin horietan ematen duten eguneroko denbora, asteko edozein 
egunetan, gizonena baino ia bi aldiz handiagoa da. 
 

 

 
 
Iturria: Eustat. Denbora-aurrekontuen inkesta 

3. Lanaldi bikoitza 
 

Familian zaintzak emateak eta enpleguari eusteak denbora eta energia inbertitzea 
eskatzen du. Baterako lanaldia asteko 60 ordutik gorakoa da familien %18an, 
Euskal AEko familia eta etxeetako gizarte-arazoei buruzko 2019ko 

estatistikako zifren arabera. Emakumeen eta gizonen artean ehuneko 5 puntuko 
aldea dago. 

 
Seme-alabak dituzten emakume bikotedunek eta guraso bakarreko familietako 
amek lanaldi bikoitza dute kasuen %22an baino gehiagotan. 

 
Nukleorik gabe eta ahaide diren familietan, eta baita ahaide ez diren pertsona 

anitzekoetan ere, emakumeen eta gizonen arteko alderik handiena dago lanaldi 
bikoitzari dagokionez, ehuneko 11 puntu kasu horretan. 

1. Enplegu-jarduera eta enplegu ez den jarduera   
 

16 urteko eta gehiagoko Euskal AEko biztanleriaren jarduera enplegu-jardueran 

(ordaindutako enplegua eta antzekoak) eta enplegu ez den jardueran (ikasketak, 

etxeko lanak eta zaintza-lanak, etab.) sailkatu da, Biztanleria jardueraren arabera 

deritzon estatistikari jarraituz. Hirugarren kategoria inolako jarduerarik egiten ez dutenei 

dagokie. 

 

Oro har, emakume jardueradunak (enplegukoak edo enplegukoak ez direnak) 

emakume guztien %93 dira, eta gizon jaudueradunak, berriz, guztien %85. 

 

Enplegu-jarduera duten emakumeak guztien %47 dira, eta gizonak, berriz, guztien 

%55. 

 

Oro har, 507.000 emakume baino apur bat gehiago landunak dira, eta 548.000 gizon 

pasatxo landunak. 

 

Enplegu ez diren jarduerak (ikasketak, etxeko lanak eta zaintza-lanak, etab.) egiten 

dituzten emakumeak emakume guztien %46 dira, eta enplegu ez diren jarduerak 

egiten dituzten gizonak, berriz, guztien %30. Jarduerarik gabeko gizonak emakumeak 

halako bi dira. 

   Etxeko lanak egiteko maiztasuna 
 

Biztanleria jardueraren arabera sailkatzeko inkestak etxeko lanen bilakaerari 

jarraitzen dio. 16 urte eta gehiagoko 10 pertsonatik bat etxean inaktibotzat har 

daiteke (hitzez hitz, inoiz ez edo oso gutxitan egiten ditu etxeko lanak). 

 

Enpleguari dagokionez, lau gizon landunetik hiru eta hamar emakume landunetik 

bederatzi ere etxean aktiboak dira. 

 

Aitzitik, lau gizonetik bat etxean inaktibotzat jo daiteke lan egiten ez dutenen artean 

(inaktiboak enpleguari dagokionez), eta 10 emakumetik bat ere bai. 

2. Ezaugarri demografikoak 

 

Emakumeak, enplegua eta amatasuna 

 

Adingabe bat ardurapean duten emakumeen batez besteko enplegu-tasa, 2021. urtean, 

%49,5ekoa da, 2017ko tasa baino ehuneko hiru puntu handiagoa; bi seme-alaba edo 

gehiago ardurapean dituzten emakumeen batez besteko enplegu-tasa %70,4koa da. 

 

Dirudienez, Euskal AEko emakumeak ez dira amatasunagatik lan-merkatutik ateratzen; 

aitzitik, enpleguari eusten diote. 

Emakumeak, enplegua eta adina 

 

Enplegu-tasarik txikiena duten emakumeak, batetik, gazteenak dira (24 urtetik 

beherakoen %21,4), eta, bestetik, beteranoenak (55 urte eta gehiagokoen %22,9) 2021. 

urtean. 

 

Enplegu-tasa handienak 45-54 adin-taldean daude (% 78,2), eta, ondoren, 35-44 

adin-taldean, adin-tarte horretako hamar emakumetik zazpi baino gehiago baitaude 

lanean (% 77,3). 

3. Lan-ezaugarriak 

 

Kontratuak 

 

Emakume landunen lan-baldintzak prekarioagoak dira biztanleriaren batezbestekoa 

baino alderdi garrantzitsuetan, hala nola lan-kontratu motan, ordutegi-malgutasunean 

edo asteko lanaldi osoan. 

 

Aldi baterako kontratua duen soldatapeko biztanleria landunak gora egin du 2016 

eta 2021 artean, eta behin-behinekotasunaren intzidentzia handiagoa izan da, eta bada, 

emakumeen artean gizonen artean baino. Gauza bera gertatzen da Kontraturik 

gabeko eta beste batzuekiko emakume landunekin, guztiak kontratu mugagabe-

finkokoak ez direnak. 

 

 

 
 

 

 

 

 

 

 

 

 

https://eu.eustat.eus/estadisticas/tema_260/opt_2/tipo_4/temas.html


 

  
2022ko martxoak 8 

 

Erantzunkidetasuna eta Kontziliazioa 

 

27 

EUSKAL ESTATISTIKA  ERAKUNDA 

INSTITUTO VASCO DE ESTADÍSTICA 

 

Lanaldiak 

 

Emakume landunen artean aldi baterakotasunaren presentzia handiagoa izateaz gain, 

lanaldi partzialeko kontratuak ere badaude: 2020ko datuen arabera, emakumeen 

%28k eta gizonen %9k lan egiten dute lanaldi horretan. Asteburuetako lanak ’beti’ 

emakumeen %18ri eta gizonen %10i eragiten die, eta gauza bera gertatzen da astean 

sei eta zazpi egun bitarteko lanaldia izatearekin (emakumeen %18k eta gizonen 

%13k). 

 

Bestalde, emakumeen %24k lanaldia ia beti luzatzen du, gizonen %23k bezala. 

 

Irteteko rdutegi-malgutasuna zainketen denbora-doikuntzarako elementu 

garrantzitsua da, eta emakume landunen %29,3k eta gizon landunen %35ek 

baliatzen dute. 2019an, biztanleria landunaren %42,7k baliatzen zuen, eta 2020an, 

hamar puntu gutxiago (%32,6). 

 

 
 

 

Pandemiaren eraginez, telelanak gora egin zuen: 2019an, etxean egunen erdietan 

gutxienez lan egiten zuten emakumeak %6,1 ziren, eta 2020an, %11,7. Gizonak, 

berriz, %5,1 ziren 2019an, eta %10, berriz, 2020an. 

4. Kontziliazioaren alderdiak 

 

Biztanleriak egunean batez beste 4 ordu ematen ditu seme-alaba adingabeak zaintzen, 

2020ko datuen arabera, eta egunean bi ordu menpeko pertsonak zaintzen. Etxeko lanei, 

batez beste, egunean bi ordu baino gutxixeago ematen zaizkie. 

 

Emakumeek 4 ordu eta erdi baino gehiago ematen dute haurrekin, eta gizonek ia hiru 

ordu eta erdi. 

 

 
 

Gogobetetasuna 

 

Gizonek adingabeak zaintzearekin lortutako gogobetetasuna 6,4koa da, eta emakumeena 

6,9koa, handiena emakumeen artean. Gizonak nahiko pozik daude bikotekideak egiten 

dituen etxeko lanekin, eta puntuaziorik altuena eman diete (7,4). 

Menpeko pertsonen zaintzak emakumeak eta gizonak asetzen ditu, 10etik 5,9 

punturekin. 

Kontziliazioaren zailtasunak 

 

Gizonentzako lanaldi-murrizketak eta emakumeentzako eszedentziak zailtasun 

handienak erakusten dituzte lantokietan sartzeko 2020an. 

 

Aldiz, ez dirudi hain zaila denik lantokiek noizbehinkako baimenak ematea biztanleria 

landunari. 

 

 
 

Oro har, bai gizonek bai emakumeek zailtasun maila bera dute lana eta jarduera 

pertsonalak uztartzeko (3,8 puntu emakumeek eta 3,7 puntu gizonek). 

 

Emakumeek zailtasun handiena dute menpekotasuna duten pertsonak zaintzeko lana 

eta familia uztartzeko (4,4) –gizonek 3,7–. Gizonek, ordea, adingabeak zaintzeko 

kontziliazioari dagokionez (4,3) –emakumeek 4,2an kokatzen dute 2020an-. 

